Алаш айнасы.- 2011.- №71.- 27 сәуір.
Жанаділ А.

                                  Астана боксшылары дес бермеді. 

      Елордамыз Астананың «Жастар» сарайында YI республикалық Универсиада аясында әуесқой бокс турнирі мәресіне жетіп, жеңімпаздар анықталды.

      Айта кетйік, республикалық Универсиада тарихында бокс турнирі биыл тұңғыш рет ұйымдастырылды. Жалпы командалық есепте Астанадағы Сәкен Сейфуллин атындағы Қазақ аграрлық техникалық университеті көш бастаса, екінші орын Бекетов атындағы Қарағанды мемлекеттік университетіне бұйырды, ал Мұхтар Әуезов атындағы ОҚО мемлекеттік университеті үздік үштікке енді.
       Жаңа номинациялар бойынша, 49 келі салмақта астаналық Нұрлан Абжановқа қарсылас шақ келмесе, 52 келі қарағандылық Қанат Тұрғынбаевтың бағы жанды. 56 келіде астаналық тағы бір боксшы Дархан Жұмсақбаев жеңіске жетсе, 60 келіде алматылық Асхат Жеңісбеков бас жүлдені иеленді. Сондай-ақ басқа салмақ дәрежелерінде 64 келі Абзал Құдасов (Астана), 69 келіде Бақытжан Қожабеков (Астана), 75 келіде Әділет Рақышев (Семей),81 келіде Арбек Әбдуғаниев (Тараз), 91 келіде Азат Әбілдинов (Қарағанды) және аса ауыр салмақ дәрежесінде шымкенттік Досжан Оспанов өз салмақтарының жеңімпаздары атанды.
     Сондай-ақ әйелдер арасында да жұдырықтасулар өтіп, 51 келіде алматылық М. Түменбаев жеңіске жетсе, 60 келіде Сыр өңірінің түлегі Ш. Исахановаға лайықты қарсылас табылмады. Ал 75 келі салмақта қарағандылық С. Ковалевская үздік деп танылды.

